
 পূৰ্ণ মন তব। চলাওক ৰাজ্যখন

 যতন কৰক মৃতদেহ সৎকাৰৰ।

 ৰাজ ৰাজেশ্বৰ কংস মহাৰাজ মামা

 মোৰ। পৰম সাদৰে উপযুক্ত মতে

 যমুনাৰ পবিত্ৰ বালিত যথাবিধি

 ঘৃত বস্ত্ৰ চন্দন-সুৰভি আনি সৱে

 কৰোক সৎকাৰ। যতেক যাদৱে

 নগ্নশিৰে নগ্নপদে সসম্ভ্ৰমে অতি

 কৰোক অন্ত্যেষ্টি ক্ৰিয়া।

মন্ত্ৰী। অৱধান, ৰাজবৃন্দ যাদৱ সকল,

 কংসৰাজ অবিহনে এৱে দুষ্ট দৈত্য

 আৰু ৰাজগণে আক্ৰমিব মধুপুৰ।

 যতেক ক্ষত্ৰিৰ সৱে সাজু হোৱা এৱে

 বহুকাল যুদ্ধৰ কাৰণে। ক্ষত্ৰিয়ৰ

 প্ৰাণ, যুদ্ধত মৰণ হেতু। শঙ্কা নাই

 যদি সাৱধানে সঙ্ঘ বদ্ধহৈ থাকোঁ

 সৱে আমি।

দৈৱকী। বাপ কৃষ্ণধন নীলমণি বলোৰাম,

 আহাঁ আহাঁ বাছা জুৰোৱাহি দগ্ধ প্ৰাণ।

    ( দুয়ো দৈৱকীক সাৱটি ধৰে)

 আজি সোতেৰ বছৰ আগে, সেই নিশা

 ঘোৰ শিলা বৰষুণ নুশুনি কাৰোৰে

 মাত, তেনে সময়ত মোৰ কোলা জুৰি

 বহিলাহি নীলমণি বাপ জগন্নাথ।

					শ্ৰেণী: 	বৈধকৃত




				

			
			
		

		
			

		 এই পৃষ্ঠাটো শেষবাৰৰ কাৰণে ১৯ এপ্ৰিল ২০২০ তাৰিখে ১৪:২৩ বজাত সলনি কৰা হৈছিল।

ব্যৱহাৰৰ চৰ্তাৱলীত বিস্তাৰিত ভাবে চাওক।

